
««Վարդենիսի հիվանդանոց» փակ բաժնետիրական ընկերությունը լուծարելու մասին», ««Սիսիանի բժշկական կենտրոն» փակ բաժնետիրական ընկերությունը լուծարելու մասին» և «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծեր առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ Նախագահի աշխատակազմ
	Դիտողություններ և առաջարկություններ չկան:
	Ընդունվել է ի գիտություն:

	2.
	ՀՀ արդարադատության նախարարություն
	1. ««Վարդենիսի հիվանդանոց» փակ բաժնետիրական ընկերությունը լուծարելու մասին» ՀՀ կառավարության որոշման նախագծի վերնագրում «2017» թիվը փոխարինել «2018» թվով:

Նախագծի հավելվածում օտարածին բառերը փոխարինել հայերեն տարբերակներով:

2. ««Սիսիանի բժշկական կենտրոն» փակ բաժնետիրական ընկերությունը լուծարելու մասին» ՀՀ կառավարության որոշման նախագծի վերնագրում «2017» թիվը փոխարինել «2018» թվով:

Նախագծի 3-րդ կետում «կարգով» բառից առաջ լրացնել «սահմանված» բառը:

Նախագծի հավելվածում օտարածին բառերը փոխարինել հայերեն տարբերակներով:

3. «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը համապատասխանում է ՀՀ օրենսդրության պահանջներին:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:



	3.
	ՀՀ առողջապահության նախարարություն
	Որոշումների նախագծերի լրամշակված տարբերակների վերաբերյալ դիտողություններ և առաջարկություններ չունենք:
	Ընդունվել է ի գիտություն:


	4.
	ՀՀ տարածքային կառավարման և զարգացման նախարարություն

	1. ««Վարդենիսի հիվանդանոց» փակ բաժնետիրական ընկերությունը լուծարելու մասին» ՀՀ կառավարության որոշման նախագծի 5-րդ կետում «Հայաստանի Հանրապետության տարածքային կառավարման և զարգացման նախարարին» բառերը փոխարինել «Հայաստանի Հանրապետության կառավարությանն առընթեր պետական գույքի կառավարման վարչության պետին» բառերով:

2. Նախագծի 7-րդ կետի 1-ին ենթակետում «Հայաստանի Հանրապետության տարածքային կառավարման և զարգացման նախարարին» բառերը փոխարինել «Հայաստանի Հանրապետության Գեղարքունիքի մարզպետին» բառերով:

3. ««Սիսիանի բժշկական կենտրոն» փակ բաժնետիրական ընկերությունը լուծարելու մասին» ՀՀ կառավարության որոշման նախագծի 5-րդ կետում «Հայաստանի Հանրապետության տարածքային կառավարման և զարգացման նախարարին» բառերը փոխարինել «Հայաստանի Հանրապետության կառավարությանն առընթեր պետական գույքի կառավարման վարչության պետին» բառերով:

4. Նախագծի 7-րդ կետի 1-ին ենթակետում «Հայաստանի Հանրապետության տարածքային կառավարման և զարգացման նախարարին» բառերը փոխարինել «Հայաստանի Հանրապետության Սյունիքի մարզպետին» բառերով:
	Ընդունվել է:
Ընդունվել է:
Ընդունվել է:

Ընդունվել է:

	5.
	ՀՀ ֆինանսների նախարարություն
	Նախագծերի 6-րդ կետի 2-րդ ենթակետի համաձայն՝ ընկերությունների լուծարումից հետո ընկերությունների մնացած գույքն ամրացվում է ՀՀ ԿԱ պետական գույքի կառավարման վարչության աշխատակազմ պետական կառավարչական հիմնարկին: 

Վերոգրյալի կապակցությամբ հայտնում ենք, որ Բաժնետիրական ընկերությունների մասին ՀՀ օրենքի 29-րդ հոդվածի 1-ին մասի համաձայն՝ պարտատերերի հանդեպ լուծարվող ընկերության պարտավորությունները բավարարելուց հետո մնացած գույքը լուծարման հանձնաժողովը բաշխում է բաժնետերերի միջև: Միաժամանակ, ՀՀ հարկային օրենսգրքի 60-րդ հոդվածի 1-ին մասի 1-ին կետի համաձայն՝ ԱԱՀ-ով հարկման օբյեկտ է համարվում, մասնավորապես ապրանքի մատակարարումը: Նույն օրենսգրքի 4-րդ հոդվածի 1-ին մասի 41-րդ կետի համաձայն՝ ապրանքի մատակարարում է համարվում ապրանքի նկատմամբ սեփականության իրավունքի փոխանցումը մեկ անձից մեկ այլ անձի՝ որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց:

Հաշվի առնելով վերոգրյալը` հայտնում ենք, որ Նախագծի 1-ին կետերով սահմանված` առանձնացվող գույքից բացի ընկերությունների մոտ առկա մնացած գույքի, այդ թվում` պարտատերերի հանդեպ լուծարվող ընկերության պարտավորությունները բավարարելուց հետո մնացած գույքի սեփակա​նու​թյան իրավունքով փոխանցման գործարքները, կարող են համարվել հարկվող գործարք​ներ և առաջացնել ԱԱՀ-ի ու շահութահարկի պարտա​վո​րու​թյուն​ներ: Այս կապակցությամբ հայտնում ենք, որ ՀՀ հարկային օրենսգրքի 64-րդ հոդ​վածի 2-րդ մասի 14-րդ կետի համաձայն, ԱԱՀ-ից ազատվում են բռնագրավման կամ նվիրատ​​վության ձևով ապրանքի մատակարարումը պետությանը:

Հարկ է նշել, որ Վարդենիսի հիվանդանոց ՓԲ և Սիսիանի բժշկական կենտրոն ՓԲ ընկերությունների նախորդ տարիների գործունեու​թյան արդյունք​ներով առկա են ՀՀ պետական բյուջե վճարման ենթակա շահութաբաժնի պար​տավորու​թյուն​ների մայր գումարների մնացորդներ (համապատասխանաբար՝ 811.37 ՀՀ դրամ և 369.00 ՀՀ դրամ):

Գործող օրենսդրության համաձայն ՀՀ պետական բյուջե վճար​ման ենթակա շահութաբաժնի չկատարած պարտավորությունների մնացորդի նկատ​մամբ ՀՀ քաղաքացիական օրենսգրքի 411-րդ հոդվածով նախատեսված դրույթների կիրառ​մամբ հաշվարկվում են տոկոսներ՝ պարտավորության կետանցի օրվանից մինչև դրա դադարման օրը՝ ըստ ՀՀ կենտրոնական բանկի սահմանած բանկային տոկոսի հաշվարկային դրույք​նե​րի: Հաշվի առնելով, որ ՀՀ օրենսդրությամբ սահմանված կարգով տոկոս​նե​րի հաշվարկումն այսուհետ էլ կշարունակվի՝ մինչև պարտավորությունների լրիվ մարու​մը, նկա​տի ունենալ, որ այդ գումարները ենթակա են ավելացման: Ըստ այդմ, ընկերու​թյունների լուծարմամբ պայ​մանա​վոր​ված, մինչև լուծարման գործընթացի սկսվելն անհրա​ժեշտ է շահութաբաժնի չկատարած պարտա​վորությունների նշված մնացորդները մարել: Հետևա​բար, հետագայում՝ յուրաքանչյուր կոնկրետ դեպքում մարումներ իրականացնելիս պետք է ՀՀ ֆինանսների նախարա​րության հետ ճշգրտել տվյալ պահի դրու​թյամբ ընկե​րությունների պարտավո​րությունների մնացորդի կոնկրետ չափը:

Միաժամանակ հայտնում ենք, որ ներկայացված Նախագծերի վերաբերյալ առարկություններ չունենք պայմանով, որ վերջիններիս ընդունումը ՀՀ պետական բյուջեից ՀՀ պաշտպանության նախարարությանը լրացուցիչ միջոցների հատկացման անհրաժեշտություն չի առաջացնի:
	Ընդունվել է ի գիտություն: Ընկերությունների ստեղծվել են պետության կողմից, Հայաս-տանի Հանրապետությունը հանդիսանում է միակ բաժնետեր, որի կապակցու-թյամբ գտնում ենք, որ սեփականության իրավունքի փոխանցում տեղի չի ունենում և ԱԱՀ-ի ու շահութահարկի պարտա​վո​րու​թյուն​ներ չի առաջացնում:

Ընդունվել է ի գիտություն:

Ընդունվել է ի գիտություն:

	6.
	ՀՀ կառավարությանն առընթեր անշարժ գույքի կադաստրի պետական կոմիտե
	««Սիսիանի բժշկական կենտրոն» փակ բաժնետիրական ընկերությունը լուծարելու մասին» ՀՀ կառավարության որոշման նախագծի 1-ին կետում նշված շենք, շինությունների մակերեսները համապատասխանեցնել իրավունքի պետական գրանցման տվյալներին (հիմք՝ գույքի սեփականության (օգտագործման) իրավունքի պետական գրանցման 18.09.2003թ. թիվ 1843739 վկայական), ինչպես նաև նույն կետից հանել կրկնվող «բաժնետիրական» բառը:
	Ընդունվել է: Գույքի սեփակա-նության (օգտագործման) իրավունքի պետական գրանց-ման 10.09.2003թ. թիվ 1843739 վկայականի համաձայն՝ շենք, շինությունների ընդհանուր մակերեսը կազմում է 5932.25 քառ. մետր:

	7.
	ՀՀ կառավարությանն առընթեր պետական գույքի կառավարման վարչություն
	««Վարդենիսի հիվանդանոց» փակ բաժնետիրական ընկերությունը լուծարելու մասին և ««Սիսիանի բժշկական կենտրոն» փակ բաժնետիրական ընկերությունը լուծարելու մասին ՀՀ կառավարության որոշման  նախագծերի վերաբերյալ

1. Ներկայացված նախագծերից և կից ներկայացված տեղեկանք հիմնավորումներից պարզ չէ թե ընկերություններն ինչ կրեդիտորական պարտավորություններ ունեն և դրանց առկայության դեպքում ինչ միջոցների հաշվին են դրանք մարվելու, ուստի առաջարկում ենք Նախագծերում նախատեսել նշված հարցի կարգավորման ուղիները: Մասնավորապես, նախատեսել ընկերություններին սեփականության իրավունքով պատկանող գույքը (բացառությամբ դրամական միջոցների և դեբիտորական պարտավորությունների) «ՀՀ պաշտպանության նախարարության աշխատակազմ» պետական կառավարչական հիմնարկին փոխանցելու դեպքում կամ մասնակի փոխհատուցում, կամ ՀՀ պետական բյուջեից ընկերությունների կրեդիտորական (այդ թվում նաև նոր առաջացող) պարտքերի չափով գումարի հատկացում: Նշված տարբերակով կբացառվի նաև ընկերությունների լուծարումից հետո գույքի մնալը:

2. Ընկերություններում կրեդիտորական պարտավորություններ չունենալու կամ ընկերությունների կրեդիտորական պարտավորությունները առկա դրամական միջոցների հաշվին մարվելու դեպքում, Նախագծերով նախատեսվող ընկերությունների կողմից պետությանը պատկանող բաժնետոմսերի ձեռք բերման և դրանց միջոցով համապատասխան չափով ընկերությունների կանոնադրական կապիտալի նվազեցնելու փոխարեն (ինչը ժամանակատար և ծախսատար գործընթաց է) առաջարկում ենք միանգամից լուծարել ընկերությունները:
3. Առաջարկում ենք Նախագծերի նախաբանում հղում կատարել նաև «Բաժնետիրական ընկերությունների մասին» ՀՀ օրենքի 67-րդ հոդվածի 1-ին մասի «գ» ենթակետին և 68-րդ հոդվածի 7-րդ մասին:     

4. ՀՀ կառավարության 1999թ. դեկտեմբերի 14-ի թիվ 752 որոշման 2-րդ կետով սահմանվել է, որ պետական մասնակցությամբ առևտրային կազմակերպությունների (բացառությամբ ՀՀ քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների) լուծարման գործընթացն իրականացվում է ՀՀ կառավարությանն առընթեր պետական գույքի կառավարման վարչության պետի հրամաններով ստեղծված լուծարման հանձնաժողովների կողմից: Ելնելով նշվածից անհրաժեշտ է Նախագծերում սահմանել լուծարման հանձնաժողովի կառուցվածքը՝ ՀՀ կառավարության 1999թ. դեկտեմբերի 14-ի թիվ 752 որոշմամբ հաստատված կարգի 2-րդ կետին համապատասխան, այն է՝ 

«Հայաստանի Հանրապետության կառավարությանն առընթեր պետական գույքի կառավարման վարչության պետին` լուծարման աշխատանքներն իրականացնելու նպատակով սույն որոշման 1-ին կետում նշված գույքը «ՀՀ պաշտպանության նախարարության աշխատակազմ» պետական կառավարչական հիմնարկին ամրացնելուց հետո 15-օրյա ժամկետում ստեղծել լուծարման հանձնաժողով՝ կազմում ընդգրկելով Հայաստանի Հանրապետության պաշտպանության նախարարության (մեկ անդամ), Հայաստանի Հանրապետության տարածքային կառավարման և զարգացման նախարարության (մեկ անդամ), Հայաստանի Հանրապետության առողջապահության նախարարության (մեկ անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար), Հայաստանի Հանրապետության կառավարությանն առընթեր պետական եկա​մուտ​ների կոմիտեի (մեկ անդամ) և Հայաստանի Հանրապետության Գեղարքունիքի (Սյունիքի) մարզպետարանի ներկայացուցիչներին»:

4. Հիմք ընդունելով ՀՀ կառավարության 14.12.1999թ. թիվ 752 որոշմամբ հաստատված կարգի 11-րդ կետով սահմանված դրույթը, առաջարկում ենք Նախագծերը լրացնել նոր կետով, հետևյալ խմբագրությամբ՝  

«Հայաստանի Հանրապետության Գեղարքունիքի (Սյունիքի) մարզպետին` լուծարման հանձ​նաժողովի ստեղծումից հետո մեկամսյա ժամկետում ապահովել ընկերության համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին»:

5. Հիմք ընդունելով «Իրավական ակտերի մասին» ՀՀ օրենքի 60-րդ հոդվածով  սահմանված դրույթները, առաջարկում ենք Նախագծերից հանել 8-րդ կետը:

Միաժամանակ առաջարկում ենք Նախագծերին կից տեղեկանք հիմնավորման մեջ ավելացնել ընկերության ակտիվների և  պարտավորությունների վերաբերյալ տեղեկությունները:

«Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագծի վերաբերյալ Հայաստանի Հանրապետության կառավարությանն առընթեր պետական գույքի կառավարման վարչությունը դիտողություններ և առաջարկություններ չունի:
	Ընդունվել է ի գիտություն: Ըստ ընկերությունների՝ վերջիններս կրեդիտորական պարտավորու-թյուններ չունեն, բացի այդ, առկա խնդիրները կլուծվեն օրենքով սահմանված կարգով կիրականացվի լուծարման գործընթացի շրջանակներում:

Չի ընդունվել, քանի որ առանց համապատասխան գույքի և անձնակազմի, ՀՀ պաշտպա-նության նախարարության համապատասխան ռազմա-բժշկական հաստատությունները չեն կարող իրականացնել բնակչության բժշկական օգնությունը և սպասարկումը:

Ընդունվել է:

Ընդունվել է:

Ընդունվել է, լրացվել է նոր 6-րդ կետ:

Ընդունվել է:

Գտնում ենք, որ անհրաժեշ-տությունը բացակայում է:

Ընդունվել է ի գիտություն:

	8.
	ՀՀ Գեղարքունիքի մարզպետ
	Դիտողություններ և առաջարկություններ չկան:
	Ընդունվել է ի գիտություն:

	9.
	ՀՀ Տավուշի մարզպետ
	Դիտողություններ և առաջարկություններ չկան:
	Ընդունվել է ի գիտություն:

	10.
	ՀՀ Սյունիքի մարզպետ
	««Սիսիանի բժշկական կենտրոն» փակ բաժնետիրական ընկերությունը լուծարելու մասին» ՀՀ կառավարության որոշման նախագծի ընդունման հիմնավորման 2-րդ կետում բացակայում է տարածաշրջանի բնակչության արտահիվանդանոցային և շտապօգնության ծառայությունների իրականացման վերաբերյալ տեղեկատվությունը:

Հաշվի առնելով բժշկական սպասարկման որակի և մատչելիության ապահովման կաևորությունը բնակչության համար, առաջարկում ենք որոշման նախագծի մեջ հստակեցնել վերոգրյալ ծառայությունների տեղակայման վայրերը՝ ելակետ ունենալով սպասարկման հասանելությունը: 
	Ընդունվել է ի գիտություն: Երկու առաջարկությունները վերաբե-րում են ՀՀ պաշտպանության նախարարության համապա-տասխան ռազմաբժշկական հաստատությունների գործու-նեությանը, որոնք կկարգավոր-վեն վերջիններիս կանոնադրու-թյուններով և կառուցվածքով: 


